
¤ТМИШГА НАЗАР | ВЗГЛЯД В ПРОШЛОЕ | LOOK TO THE PAST                                    №8 | 2021   
 

1 
 

ЎТМИШГА НАЗАР 
4 ЖИЛД, 8 СОН 

 
ВЗГЛЯД В ПРОШЛОЕ 

ТОМ 4, НОМЕР 8 

 
LOOK TO THE PAST 

VOLUME 4, ISSUE 8 

 

ISSN 2181-9599 

Doi Journal 10.26739/2181-9599 
 

TОШКЕНТ-2021 



¤ТМИШГА НАЗАР | ВЗГЛЯД В ПРОШЛОЕ | LOOK TO THE PAST                                    №8 | 2021   
 

2 
 

  

ЎТМИШГА НАЗАР / ВЗГЛЯД В ПРОШЛОЕ / LOOK TO THE PAST 
№8 (2021) DOI http://dx.doi.org/10.26739/2181-9599-2021-8 

Бош муҳаррир: 
Главный редактор: 

Chief Editor: 
 

Муртазаева Рахбар Хамидовна 
тарих фанлари доктори, профессор, 
Ўзбекистон Миллий университети 

Бош муҳаррир ўринбосари: 
Заместитель главного редактора: 

Deputy Chief Editor: 
 

Джураева Нилуфар Далибаевна 
тарих фанлари номзоди, доцент,  

Ўзбекистон жаҳон тиллари университети 

«Ўтмишга назар» илмий журнали таҳририй маслаҳат кенгаши 
редакционный совет научного журнала «Взгляд в прошлое» 

Editorial board of the scientific journal Looking into the past 

Page Maker | Верстка | Саҳифаловчи: Хуршид Мирзахмедов 

Контакт редакций журналов. www.tadqiqot.uz 
ООО Tadqiqot город Ташкент, 

улица Амира Темура пр.1, дом-2. 
Web: http://www.tadqiqot.uz/; Email: info@tadqiqot.uz 

Тел: (+998-94) 404-0000 

Editorial staff of the journals of www.tadqiqot.uz 
Tadqiqot LLC the city of Tashkent, 
Amir Temur Street pr.1, House 2. 

Web: http://www.tadqiqot.uz/; Email: info@tadqiqot.uz 
Phone: (+998-94) 404-0000 

Сагдуллаев Анатолий Сагдуллаевич 
тарих фанлари доктори,  
профессор, академик,  
Ўзбекистон Миллий университети 
 
Бобожонова Дилором Бобожонова 
тарих фанлари доктори, профессор,  
Ўзбекистон жаҳон тиллари  
университети 
 
Юнусова Хуршида Эркиновна  
тарих фанлари доктори, профессор,  
Ўзбекистон Миллий университети 
 
Кебадзе Мадонна  
тарих фанлари доктори, Телави  
давлат университети, Грузия  
 
Аширов Адҳам Азимбаевич  
тарих фанлари доктори, профессор,  
ЎзР ФА Тарих институти 
 
Агзамова Гулчеҳра Азизовна 
тарих фанлари доктори, профессор,  
ЎзР ФА Тарих институти  
 
Бурдиашвили Майя  
тарих фанлари доктори, Телави  
давлат университети, Грузия  
 
Кожакеева Ляззат Темировна 
тарих фанлари доктори, доцент,  
Хотин-қизлар давлат педагогика  
университети, Қозоғистон  
 
Ульжаева Шохистахон Мамажоновна   
тарих фанлари доктори,  
Тошкент кимё - технология институти  
 
Бабаджанова Нодира Абдуллаевна 
тарих фанлари номзоди, доцент.  
Ўзбекистон давлат жаҳон  
тиллари университети  
  
Рахмонқулова Зумрад Бойхуразовна  
тарих фанлари номзоди, доцент 
Ўзбекистон Миллий университети 
 
 

Ғоффоров Шокир Сафарович  
тарих фанлари доктори, профессор   
Самарқанд давлат университети 
 
Эргашева Юлдуз Алимовна 
Тарих фанлари доктори, профессор,  
Қарши муҳандислик-иқтисодиёт  
институти  
 
Теймураз Ахалмосулишвили  
профессор, Телави давлат  
университети, Грузия  
 
Халикова Раҳбар Эргашевна 
тарих фанлари доктори, профессор,  
Тошкент давлат техника университети 
 
Ишанходжаева Замира Райимовна  
тарих фанлари доктори, профессор,  
Ўзбекистон Миллий университети 
 
Абдуллаева Яхшибека Атамуратовна 
тарих фанлари доктори, доцент 
Нукус давлат педагогика институти  
 
Мустафаева Нодира Абдуллаевна 
тарих фанлари доктори 
Ўзбекистон Республикаси  
Фанлар академияси  
 
Джоробекова Айнур Эшимбековна  
тарих фанлари номзоди, профессор,  
Дипломатия академияси,  
Қозоғистон Республикаси 
 
Ширванова Тарана Амирага кызы 
тарих фанлари номзоди, доцент 
Азербайджон давлат  
иқтисодиёт университети 
 
Ерметов Аваз Абдуллаевич  
тарих фанлари доктори, доцент,  
Ўзбекистон Миллий университети 
 
Саипова Камола Давляталиевна  
тарих фанлари номзоди, доцент,  
Ўзбекистон Миллий университети 
 

Расулов Абдуллажон Нуриддинович 
тарих фанлари доктори, профессор 
Наманган давлат университети 
 
Ковалев Борис Николаевич  
тарих фанлари доктори, профессор  
Санкт-Петербург Тарих институти, Россия  
 
Кобзева Ольга Петровна  
тарих фанлари доктори, профессор,  
Ўзбекистон Миллий университети 
 
Ауанасова Алима Мусировна  
тарих фанлари доктори, профессор  
Давлат тарихи институти, Қозоғистон  
 
Бегалинова Калимаш Капсамаровна 
фалсафа фанлари доктори, профессор 
Ал-Фаробий номидаги Қозоғистон  
Миллий университети, Қозоғистон 
 
Хайдаров Муродилла Махмуталиевич 
тарих фанлари доктори, профессор 
Ўзбекистон Миллий университети 
 
Алиева Лале  
тарих фанлари доктори,  
Озарбайжон давлат университети 
 
Исмаилова Алмаз  
тарих фанлари доктори,  
Доғистон мустақил университети 
 
Иноятова Диларам Маниглиевна 
Тарих фанлари доктори (DSc) 
Ўзбекистон Миллий университети 
 
Талапов Бахриддин Алижанович  
тарих фанлари номзоди, доцент,  
Наманган давлат университети 
 
Одилов Аброр Анварович 
тарих фанлари номзоди, доцент,  
Ўзбекистон Миллий университети 
 
Толибоева Нодира Одилжоновна 
Тарих фанлари бўйича фалсафа доктори 
(PhD) 
 



¤ТМИШГА НАЗАР | ВЗГЛЯД В ПРОШЛОЕ | LOOK TO THE PAST                                    №8 | 2021   
 

3 
 

 
1. Аброр Ҳазратқулов 
ЎЗБЕКИСТОН ТАРИХИ ФАНИНИ ЎҚИТИШНИНГ ДОЛЗАРБЛИГИ  
ХУСУСИДА АЙРИМ МУЛОҲАЗАЛАР…………………………………………………….…...4 
 
2. Фируза Мухитдинова 
ЯНГИ ЎЗБЕКИСТОН – ЯНГИ ҚЎШНИЧИЛИК МУНОСАБАТЛАРИ:  
ХАЛҚЛАР ҲАМДЎСТЛИГИ, ТИНЧЛИК ВА БАРҚАРОРЛИК  
САРИ ЯНГИ ҚАДАМЛАР…………………………………………………………………….….11 
 
3. Хайрия Буриева 
ЎЗБЕК ХАЛҚИНИНГ II ЖАҲОН УРУШИДА ҒАЛАБАГА ҚЎШГАН  
ҲИССАСИГА ДОИР (ЭВАКУАЦИЯ ТАШКИЛОТЛАРИ  
ҲИСОБОТЛАРИ АСОСИДА)…………………………………………………………….……...20 
 
4. Дилшод Комолов 
ЎЗБЕКИСТОН СУД ТИЗИМИ ИККИНЧИ ЖАҲОН УРУШИ ЙИЛЛАРИДА………….…...27 
 
5. Lutfillo Mamasaidov 
MAKTABLARDA TA’LIM SIFATI, MODDIY-TEXNIK BAZASIDAGI  
YUTUQ VA KAMCHILIKLAR (Namangan viloyati Xalq ta’limi tizimi misolida)…………..….39 
 
6. Юлдуз Мардиева 
XIX-ХХ АСРЛАРДАГИ БУХОРО ВА АФҒОНИСТОН  
МУНОСАБАТЛАРИ ТАРИХИДАН………………………………………………………….….46 
 
7. Маъмуржон Расулов, Шоҳрухбек Қодиров 
ФАРҒОНА ВИЛОЯТИ ЗИЁРАТГОҲЛАРИ ТАРИХИДАН ЛАВҲА 
(Пир Сиддиқ ва “Киргил ота мозор” зиёратгоҳлари мисолида)……………………………….53 
 
8. Mustafo Rahmatullayev, Doston Abdurayimov  
AQSH VA XITOY O`RTASIDAGI O`ZARO MUNOSABATLAR TARIXIDAN……………....60 
 
9. Гулдона Таниева, Анвар Таджиев 
МАРКАЗИЙ ОСИЁДА МИНИАТЮРА САНЪАТИ ВА УНИНГ  
ТАРИХИЙ ТАРАҚҚИЁТИ…………………………………………………………………….....66 
 
10. Шуҳратжон Тошматов 
ХХ АСРНИНГ 20-ЙИЛЛАРИДА ЎЗБЕКИСТОН ҚИШЛОҚ ХЎЖАЛИГИДА  
СОВЕТ ДАВЛАТИНИНГ СОЛИҚ СИЁСАТИ……………………………………………..…..74 
 
11. Раҳмонали Ҳасанов 
XIX АСРНИНГ ИККИНЧИ ЯРМИ ВА  ХХ АСР БОШЛАРИДАТУРКИСТОН  
ЎЛКАСИДА ЖАДИДЧИЛИК ҲАРАКАТИ………………………………………………..…...81  
 
12. Ахмеджан Юсупов 
ШАРҚИЙ ОРОЛБЎЙИ САК ҚАБИЛАЛАРИ ЁДГОРЛИКЛАРИНИНГ  
ЎРГАНИЛИШИ………………………………………………………………………………..….91 
 
ЗИЁЕВА ДОНО ҲАМИДОВНАНИ ХОТИРЛАБ………………………………………………99 
  

МУНДАРИЖА / СОДЕРЖАНИЕ / CONTENT 



¤ТМИШГА НАЗАР | ВЗГЛЯД В ПРОШЛОЕ | LOOK TO THE PAST                                    №8 | 2021   
 

46 
 

Юлдуз Убайдуллаевна Мардиева, 
Самарқанд вилояти Самарқанд шаҳри  

63-мактаб тарих фани ўқитувчиси  
 

XIX-ХХ АСРЛАРДАГИ БУХОРО ВА АФҒОНИСТОН МУНОСАБАТЛАРИ 
ТАРИХИДАН 

 
For citation: Yulduz U. Mardieva, FROM THE HISTORY OF RELATIONS IN BUKHARA AND 
AFGHANISTAN IN THE XIX-XX CENTURIES. Look to the past. 2021, vol. 4, issue 8, pp.46-52 

 
 
 

http://dx.doi.org/10.26739/2181-9599-2021-8-6 
 
 

АННОТАЦИЯ 
Ушбу тадқиқот ишида XIX – ХХ асрлардаги Бухоро ва Афғонистоннинг сиёсий, 

ижтимоий-иқтисодий алоқалари таҳлили тарихий объект сифатида ўрганилган. Мақолада 
келтирилган фикрларда Бухоро ва Афғонистоннинг бир неча асрлик тарихга эга қадимий 
алоқаларининг Россия империяси ҳукмронлигини ўрнатилиши натижасида империя 
амалдорлари томонидан назоратга олиниши, лекин шунга қарамасдан муносабатларнинг 
чекланган шаклда давом этиши, Россия императори сиёсий агентлигининг ушбу алоқаларни 
назорат қилишга доир ўзига хос сиёсати, шу билан биргаликда Бухоро ва Афғонистоннинг 
ўзаро келишмовчиликлари ҳақида баён қилинади. 

Калит сўзлар: амирлик, империя, ҳисобот, чегара, дипломатия, қушбеги, Россия 
императорлиги сиёсий агенти, Давлат кенгаши. 

 
Юлдуз Убайдуллаевна Мардиева, 
преподаватель истории 63-й школы  

города Самарканд Самаркандской области 
 

ИЗ ИСТОРИИ ОТНОШЕНИЙ БУХАРЫ И АФГАНИСТАНА В XIX-XX вв. 
 

АННОТАЦИЯ 
В данном исследовании анализ политических, социально-экономических отношений 

Бухары и Афганистана в XIX - XX вв. изучается как исторический объект. В статье 
утверждается, что многовековые связи между Бухарой и Афганистаном контролировались 
имперскими властями в результате установления Российского правления, но, тем не менее, 
продолжались в ограниченном объеме, а также разногласий Афганистана. 

Ключевые слова: эмират, империя, репортаж, граница, дипломатия, птица, 
политический агент Российской империи, Государственный совет. 

FROM THE HISTORY OF RELATIONS IN BUKHARA AND AFGHANISTAN IN THE 
XIX-XX CENTURIES 

ABSTRACT 
This study analyzes the political, socio-economic relations between Bukhara and Afghanistan 

in the 19th - 20th centuries. studied as a historical object. The article argues that the centuries-old ties 
between Bukhara and Afghanistan were controlled by the imperial authorities as a result of the 
establishment of Russian rule, but nevertheless continued to a limited extent, as well as the divisions 
of Afghanistan. 

Index Terms: emirate, empire, reportage, border, diplomacy, bird, political agent of the 
Russian Empire, State Council. 

 
1. Долзарблиги:  
XIX асрга келиб Ўрта Осиё давлатлари ва унга чегарадош давлатларнинг сиёсий, 

иқтисодий ва ҳарбий жиҳатдан номутаносиблиги яққол кўзга ташланди. Бу биринчи навбатда 
иқтисодиётда илғор ишлаб чиқариш воситаларининг жорий этилмаслиги оқибати эди. Саноат 
маҳсулотларига бўлган эҳтиёжнинг катталиги ўзаро ва ташқи иқтисодий алоқаларни 
ривожлантиришни талаб қилди. Лекин Марказий Осиё давлатлари иқтисодий қолоқлиги 
ҳамда ўзаро курашлар исканжасида қолиб кетганлиги боис бир-бирига замонавий саноат 
маҳсулотларини таклиф эта олмас эди. Шунга қарамасдан, давлатлараро муносабатлар тўхтаб 
қолмасдан, эски қолиплар асосида бўлса ҳам давом этаверди. Ўрганилаётган даврда Бухоро 
амирлиги ҳарбий ва сиёсий жиҳатдан Ўрта Осиё хонликлари ичида етакчи мавқеини 
эгаллаганлиги сабабли қўшни мамлакатлар, жумладан Афғонистон билан алоқаларда ҳам 
устунликни қўлга олган эди. Қолаверса, шарқ халқлари Бухорони ислом дунёсини ўрганишга 
тамал тошини қўйган марказ сифатида юксак баҳоласа, бутун Ғарб дунёси Бухоро деганда – 
Ўрта Осиёни тушунишган. 

Бухоро тарихига оид кўплаб маълумотларни Буюк Британиянинг «Москва» 
компанияси вакили сифатида Бухорода бўлган Антонио Женкинсон қолдирган бўлиб, у ХVI 
аср охирида Бухоро хонлиги тўғрисида маълумотлар берган дастлабки европаликлардан бири 
ҳисобланади. Саёҳатчи Бухорони «Ўлкан шаҳар ва баланд девор билан ўралган, 
ҳунармандчилик маҳсулотларининг ишлаб чиқарилишига қараб ўз бозорларига эга бўлган, 
Бактриядаги шаҳар», – деб баҳо беради. Чунки Бухоро – Ўрта Осиё халқларининг шарқ 
мамлакатлари билан ҳам савдо муносабатларида иқтисодий марказ вазифасини ўтаган. 
Антонио Женкинсон Бухорони Бактриядаги шаҳар деб, баҳо берган. Бу эса қадимги Бактрия 
ҳудудига жанубий Тожикистон, Сурхондарё ва шимолий Афғонистон вилоятларининг 
кирганлигини ҳисобга олсак, кейинчалик бу вилоятлар Бухоро амирлиги таркибига 
киритилган ва унинг иқтисодий, сиёсий, ташқи алоқалари доирасига тортилади. Натижада 
Бухоро амирлиги ва Афғонистон билан шимолий Афғонистон масаласида зиддиятлар пайдо 
бўлади. 

2. Методлар:  
Мавзуни  ёритишда асосий манба сифатида Рус ва Ўзбек  тарихшунос  олимларининг  

асарлари  асосий  маълумот  манбаи  сифатида олинган, чунки бу  даврга  оид  маълумотлар 
ва  архив  материалларининг  катта  қисми  рус  тилида  битилганлиги,  қолаверса, 
Ўзбекистонда  янги  тарихни  ёритиш  масаласининг мавжудлиги,  манбаларни  яна  бир  бор  
синчиклаб  таҳлил қилишни,  синфий ёки  тузумларнинг  қарашларини  ифода  этмасдан 
ҳаққонийлик  позициясида  туришни  талаб  этади. Мавзуни  ёритишда  кўпроқ  эътибор қиёсий 
таҳлил  усулига  қаратилди. Бир-бирига зид равишда берилган  маълумотлар  архив  
маълумотлари  асосида  тайёрланган  илмий  мақолалар орқали  тўлдирилди. 

3. Тадқиқот натижалари:  

XIX  асрнинг  20-50  йилларида Бухоронинг ташқи сиёсий фаолиятини ёритишга хизмат 
қилувчи асарларнинг  катта  қисмини  Г. Мейндорф,  Э.Эверсман,  Будрин,  Н.Хаников,  
А.Леман,  Богословский,  К.Бутенев, Н.Игнатъев, Н.Залесевларнинг  асарлари  ташкил  қилади 
[1,8]. Афғонистонда ҳукмронлик Амир Шужу вафотидан сўнг ҳақиқий маънода Амир 
Дўстмуҳаммад қўлига ўтади. Амир Дўстмуҳаммад Афғонистонни ҳар томонлама 
мустаҳкамлашга ва бу жараёнда Россия ва Англия ўртасидаги келишмовчиликлардан 
фойдаланишга ҳаракат қилади. Лекин шунга қарамай, 1855 йилда инглиз-афғон дўстлик, 1857 
йилда инглиз-афғон ҳарбий шартномасини имзолашга мажбур бўлади. Англия ҳукумати 
Афғонистон ва Ҳиндистон орқали хонликларга нисбатан босимни кучайтиришга ҳам ҳаракат 
қилган. Бу ҳақда Ҳ.Зиёев ўзининг тадқиқотларида маълумот бериб ўтган. Ҳ.Зиёев Русия 
босқинини Афғонистон учун ҳам хавфли деб ҳисоблаган. Ҳирот ҳокимининг инглиз элчиси 
Шекспир орқали бериб юборган шу мазмундаги хати ҳам мавжудлигини келтириб ўтади[2,74]. 
Инглиз разведкаси шу билан тўхтаб қолмаган. Майор Волф, Аббот, Стоддарт, Конолли 
элчиликлари фикримизга мисолдир. Инглиз разведкасининг Ўрта Осиёга кириб келиш 
йўналиши фақат Афғонистон орқали бўлмаган. Улар Хитойнинг исёнкор қисми Қашғарни ҳам 
ўз нигоҳидан қочиришмаган. Мақсад эса савдо масалалари орқали Ўрта Осиёга кириб бориш 
эди. Бу ҳақда Н.А.Халфин ўзининг Политика России в Средней Азии (1847-1868) номли 
асарида қуйидаги фикрларни билдиради: “1865 йилда инглиз разведкаси агенти Муҳаммад 
Ҳамид Ладакдан Ёркентга ҳудуддаги сиёсий кучлар тўғрисида маълумот йиғиш учун ўтди . У 
билан деярли бир вақтда инглиз чиновниги Жонсон кенг иқтисодий экспансияга замин яратиш 
мақсадида Хўтанга жўнатилди. Паланпурда (Шимолий Ҳиндистон) катта ярмарка ташкил 
қилинади. Мақсад бундан Кичик Тибет орқали Ўрта Осиё билан савдо алоқаларида 
устунликни қўлга киритиш эди” [3, 111].  Шу ўринда айтиб ўтиш жоизки, Амир Дўстмуҳаммад 
юрт озодлигини сақлаб қолиш учун Россия империяси билан ҳам келишувга боради. Амир 
Дўстмуҳаммад ва Россия империяси ўртасидаги келишувга кўра амирнинг невараси 
Искандархон бошлиқ 300 афғон жангчиси рус қўшинлари сафида хизмат қилган [4, 174]. 

Олим Ф.Исҳаков ўз асарида иккала давлат ўртасидаги келишув шартномаси бандлари, 
имзоланган вақти ҳақида маълумот бермаган. Амир Дўстмуҳаммад 1863 йилда вафот этгач, 
тахт ворислари ўртасида кураш кучаяди. Яқиндагина ҳинд сипоҳийлари қўзғолонини 
бостирган Британия ҳукумати ички аҳволни ҳисобга олган ҳолда, Афгонистон ички ишларига 
аралашмай, кузатиб туриш тактикасини қўллади. Бироқ кузатиб туриш дегани Афғонистондан 
бутунлай умиди узилди, дегани эмас эди. 

XIX асрнинг иккинчи ярмидан кейин, Афғонистон билан Бухоро амирлиги ўртасида 
муносабатлар янгича йўналиш касб этди. Сабаби, XIX асрнинг иккинчи ярмидан бошлаб 
Туркистон ўлкаси чоризмнинг сиёсий-иқтисодий манфаатлари доирасига киритилди. Фаол 
ҳарбий ҳаракатлар натижасида деярли 20 йил ичида бутун Ўрта Осиё босиб олинди. Амалга 
оширилган тадбирлар натижасида Бухоро амирлиги сақланиб қолинган бўлсада, амалда 
Туркистон Генерал-губернаторлигига тўлиқ қарам давлат сифатида фаолият олиб борди.  

Россия империясининг Туркистонда ўрнатган бошқарув тизими натижасида ўлка 
аҳолисининг қўшни мамлакатлар билан узоқ вақтлар давомида шаклланган алоқалари ҳам 
ўзгарди. Хусусан, 1885 йил 12 ноябрда Россия Давлат Кенгашининг қарорига мувофиқ, 1886 
йилнинг январидан Бухорода Россия «императорлигининг Сиёсий агентлиги» тизими жорий 
этилди[5,16]. Бу ташкилот чор Россиясининг Бухородаги давлат идораси мақоми билан 
фаолият олиб борган. Сиёсий агентлик Бухоро амирлигидаги барча ҳаракатлар, жумладан, чет 
мамлакатлар билан дипломатик муносабатларини ҳам назорат қилиб борган, консуллик 
ваколатидаги ташкилот ҳисобланган. Бир кунда 20 тадан 40 тагача агент томонидан хатнинг 
Бухорога жўнатилиши[6,53] империя маъмуриятининг амирлик ички ва ташқи сиёсатини 
нечоғлик даражада назорат қилганлиги тўғрисидаги хулосани келтириб чиқаради. 

Бухоронинг қўшни Афғонистон билан муносабатлари Туркистон Генерал-
губернаторлиги томонидан бевосита назорат остига олинади. Шу вақтгача мавжуд бўлган 
алоқаларнинг эркин занжири узилиб, империя амалдорлари назорати остидаги қолипга 
солинган муносабатлар тизими юзага келади. Россия билан Буюк Британия ҳукуматларининг 

1872-1873 йилларда олиб борган музокараларига оид ҳужжатларида, Бухоро амирлиги 
Туркистон Генерал-губернаторлиги ва Буюк Британия таъсирида бўлган Афғонистон 
оралиғидаги ҳудудларга эгалик қилган. Айни Бухоро амирлиги ва Афғонистон оралиғидаги 
ерлар географик нуқтаи назардан қараганда каттагина ҳудудни эгаллаган. Бу ҳудуд чегара 
ҳизматини такшил этилиши жиҳатидан анча суст йўлга қўйилган. Афғонистон билан 
чегарадош ҳудудларнинг катта қисмини Туркистон Генерал-губернаторлиги таркибига 
киритилган Каспийорти вилояти ташкил этган ва уларнинг ўзаро муносабатларига оид 
маълумотларни Каспийорти вилояти ҳарбий губернаторларининг йиллик ҳисоботларидан 
олиш мумкин. 

Бухоро амирлиги ва Афғонистон муносабатларига доир чегара масаласи 1872-1873 
йиллардаги Англия-Россия музокараларида белгиланади. Шартномага биноан Афғонистон 
ҳудудига ўша пайтда унинг амири Шералихонга тегишли бўлган ҳудудлар ҳам киритилган. 
Уларга қараганда, Россия ҳукумати Буюк Британия ҳукуматининг 1872 йил 17 октябрдаги 
мурожаатига биноан Афғонистон Амирининг қўйидаги ҳудудларга бўлган талабларига 
розилик билдиради: 1. Бадахшон ва унга туташ Сари-Кул кўлининг шарқий қисми, Кўкча 
дарёсининг Амударёгача бўлган қуйилиш жойи, Вохон вилоятлари. 2. Афғонистон 
Туркистони, яъни Шералихонга тегишли бўлган ҳудудларнинг энг шимолий қисми – Қундуз, 
Хулм, Балх – бу ҳудудлар Амударёнинг чап қирғоғидаги ерлар; 3. Оқча, Сарипул, Майман, 
Шибурғон ва Андхой каби вилоятлар кирган. Шунингдек, Саидкулов Т.С. XIX асрда Россия 
империяси ва Англия ўртасида Афғонистон ва хонликлар учун давом этган кураш ҳақида фикр 
билдирар экан, дипломатик жараёнлар Россия империяси фойдасига ҳал бўлганлигини, бироқ 
хонликлардан умидини узмаган Англия Афғонистонни хонликларга қарши гиж-гижлаши 
натижасида 1859 йилда Дўстмуҳҳаммадхон Бухородан Шаҳрисабзни, Қўқондан Ўратепани 
талаб қилганлигини, лекин мақсадига эриша олмаган бўлса-да, Карки ва Чоржуй қалъаларига 
эга бўлганлигини айтиб ўтади. Асарда шунингдек, афғон тахт вориси ва бошқа афғон 
фуқаролари, қолаверса, XIX аср ўрталаридаги хонликлар ва афғон амирлиги ўртасидаги 
келишмовчиликлар, Бухоро армияси сафидаги афғон тахт ворисларидан бири 
Искандарбекнинг Россия империяси босқинчилирига қарши курашга қўшган ҳиссаси ҳақида 
қизиқарли маълумот бериб ўтади[7,129]. 

 Бу белгиланган ҳудудлар Бухоро амирлиги учун Афғонистон билан муносабатларида 
мажбуран ҳисобга олиниши керак деб, белгиланади. Чунки бу ҳудудлар билан чегарадош 
вилоятлар Бухоро амирлигига тегишли бўлиб, уларнинг қўшничилик муносабатлари ҳам 
турлича бўлган. Бухоро амирлигининг жанубий ҳудудларидаги ерларига Афғонистон 
амирлари ҳам даъво қилишган. Афғонистон ва Ўрта Осиё масаласидаги инглиз-рус рақобати 
Помир чегарасининг ўрнатилишида ҳам кўзга ташланганлиги тарихчиларга сир эмас. Помир 
масаласидаги фикрлар “Янги замон”нинг №6875-сонида ва “Тимес оф Индиа” газеталарида 
ҳам давом эттирилиб, Помирнинг Афғонистон ва икки буюк мустамлака давлатлар ўртасидаги 
тақсимланиши ҳақида гап кетади[8,33].  Помир масаласи ва унга туташ ҳудудлардаги Шуғнон, 
Вахон, Кунджут чегара масалалари тўхтаб қолмади. Империялар бир томондан, Афғонистон 
ҳукумати эса иккинчи томондан ўз манфаатлари учун курашди. Музокаралар якунига кўра, 
Помир масаласи, Шуғнон, Вахон масаласига ва алалоқибат Афғонистонга босим остида бир 
тўхтамга келинади ва фақатгина Канджут Афғонистон таркибида қолган[9,2]. 

Айнан шу манбага қараганда, Бухоро амирлигининг кейинги йилларда Афғонистон 
билан муносабатларига оид маълумотлар, Россия ҳуқуматида етарлича бўлмаган. Ҳатто амир 
Музаффар, Афғонистон билан муносабатларга доир маълумотларни Туркистон Генерал-
губернаторлиги маъмуриятидан яширган. Шунинг учун Бухорода фаолиятини бошлаши керак 
бўлган агентлик ходимлари бу масалага кўпроқ эътибор қаратишлари кераклиги билдирилган. 

Россия ташқи ишлар вазири, Туркистон Генерал-губернаторига Бухоро ва Афғонистон 
ўртасида муносабатлар келишилган шартномалардан кейинги йиллар давомида ўзгармай, 
доимо ўзаро ҳурмат асосида бўлиб келганлик эътироф этилган. Бухоро амири Саид 
Музаффарнинг Тошкентга ўз элчилари орқали юборган мактубида, Афғонистон билан 
муносабатлари ўзгармаганлиги ва ўртада ҳудудий тортишувлар тўғрисидаги фикрлар 

нотўғрилигини билдирган. Нотўғри фикрлар шундан иборат эдики, Шуғнон вилояти аҳолиси 
Афғон ҳукмдорларининг тазийқидан норози бўлиб, Бухоро амири Саид Музаффардан ёрдам 
сўраган деган маълумотларни, Англия ҳукумати вакиллари Россия дипломатларига билдирган 
бўлишади. Маълум бўлишича, Афғон Бадахшони бошлиқлари – Шуғнонни ўзларига 
итоатдаги вилоят деб, тушунишган. Шунинг учун Россия ташқи ишлар вазири Н.К.Гирс, 
Туркистон Генерал-губернаторидан қандай бўлмасин Бухоро амирини, Афғонистон билан ҳар 
қандай тўқнашувлардан ўзини тортиб туришга эришиш учун чора кўришини талаб қилади 
[10,33]. Бу масала кейинчалик ўз ечимини топган. 

Афғонистонда 1880 йилда ҳокимиятга Абдурахмонхоннинг келиши ҳам ўзаро 
муносабатларга таъсир кўрсатди. Маълумотларга қараганда, 1869 йилда ўзининг амакаси, 
Шералихон билан Афғонистон тахти учун бўлган курашда мағлубиятга учраган Сардор 
Абдурахмонхон Ўрта Осиёга келади ва Россия империяси ҳукуматининг розилиги билан 
Тошкентда яшай бошлайди. Чоризм маъмурияти унга 25000 рубл миқдорида йиллик пенсия 
тайинлайди [11,5]. Шу манбанинг гувоҳлик беришича, Абдурахмонхонга Туркистонда 
бошпана берилишидан мақсад чор маъмурлари суст қўриқланаётган чегарадаги Афғонистонда 
унинг инглизларга қарши тура оладиган марказий ҳокимиятни туза олиши мумкинлигига 
ишонишган. Шунинг учун Туркистон Генерал-губернатори К.П.Кауфман 1880 йилда 
Абдурахмонхоннинг Афғонистонга қайтишига катта моддий ёрдам беради [12,30]. Мақсад – 
Афғонистонда Россия империясининг таъсирини кучайтириш эди[13,100]. Бироқ 
Абдурахмонхон инглизлар билан уришмади, аксинча шартнома имзолади ва Афғонистон 
амири бўлиши учун Буюк Британия ҳукуматининг розилигини олади. Бунинг учун 
Абдурахмонхон Россияга қарши сиёсат юргизиши керак бўлган, эвазига инглизлар унга ҳар 
йили 1800 минг рупий тўлаб туришган. 

Манбалардаги маълумотлар таҳлили шуни кўрсатадики, Афғонистон амири 
Абдурахмонхон ҳукмронлиги даврида асосий фаолиятини тарқоқ афғон халқларини 
бирлаштиришга қаратди. Натижада империалистик давлатларга қарам бўлмаган, мустақил 
марказлашган давлат барпо этди. 1880 йилдан Афғонистон амири булган Абдурахмон ўзининг 
мустақил сиёсатини олиб бораркан, мамлакатнинг шимолий ҳудудларидаги халқлар билан 
бўлган муносабатларга оид маълумотлардан бири 1898 йилда Каспийорти вилоятининг 
ҳарбий губернатори, генерал-лейтенант Боголюбовнинг ҳисоботига қараганда, афғон 
амирининг олиб борган ички сиёсати натижасида, мамлакатдан аҳолининг кўчиши ҳолатлари 
кузатилган. Уларнинг аксарият қисми Каспийорти вилояти ҳудудларига келиб жойлашганлар 
[14,20].  

Туркистон Генерал-губернаторлигининг Дипломатия бўлими бошлиғи вазифасини 
башарувчи В.Минорский 1909 йилнинг 13 июлида ўлка бошиғига берган хатида қўйидаги 
маълумотни билдиради: “1888 йилда афғон амири Абдурахмонхоннинг қариндоши Исоқхон 
шимолий Афғонистонда амирнинг касаллигидан фойдаланиб, давлат тўнтаришига уринади. 
Бироқ Абдурахмонхон қўшинлари ғалаба қозонишади. Исоқхон Россия ҳуқуматидан паноҳ 
сурайди. Илтимоси қондирилгач, Самарқанд шаҳрида, умрининг охиригача яшайди”[15,10]. 

Манбаларнинг гувоҳлик беришича, Афғонистон амири Абдурахмонхон даврида ички 
зиддиятлар натижасида, Бухоро амирлигининг жанубий ҳудудларига афғон аҳолиси кўчиб 
келиб жойлашган. Масалан, 1900 йилда Бухоро амирлиги ҳудудига Афғонистондаги Чор 
вилоятдан (Чор вилоят бу Мозори Шариф, Сарикул, Шибурғон ва Андхой округлари) туркман 
қабиларининг жойлашуви тўғрисида маълумот берилади[16,11]. 

Бухоро амирлигининг Афғонистон билан муносабатларида савдо алоқалари ҳам 
алоҳида ўрин эгаллайди. 1877 йил таркибида империя амалдорлари Маев, Трепековский, 
Кулгановлардан иборат бўлган мутахассислар Бухоро амирлигида, инглиз-ҳинд чойи 
савдосини ўрганишади. Текшириш натижасида «Туркестанские ведомости»нинг бош 
муҳаррири ёрдамчиси, подполковник Маев, Туркистон Генерал-губернатори К.П.Кауфманга 
Туркистонда инглиз-ҳинд чойи савдосини сиқиб чиқариш йўллари тўғрисида маълумотлар 
беради. Хусусан, Бухорога Ҳиндистондан олиб келинаётган чой Қобулдан келгунча қандай 
йўлларни босиб ўтиши, Бухорода чой билан савдо олиб борувчи карвонсаройлар сони, 

чойнинг навлари, уларнинг нарх-наволари ҳақида тўлиқ маълумот беради. Унга кўра, 
Ҳиндистондан чой инглиз савдо ташкилотлари томонидан Калкуттадан Пешоворга 
етказилган. У ердан туяларга ортилган карвонларда Қобулга, Тошқўрғонга, Амударё 
кечувидан ўтиб Калиф, кейин Қарши ва ундан кейин Бухорога келган. Чой Ҳиндистоннинг 
Алмор, Дередун, Амбарсар шаҳарларидан сотиб олинган, чунки у ерда улар арзон нархда 
сотиб олинган бўлган. Маевнинг маълумотига кўра, Ҳиндистондан Афғонистон орқали 
келаётган маҳсулотларнинг деярли барчаси Бухорога олиб келинган. У ердан Генерал-
губернаторликнинг бошқа ҳудудларига тарқатилган [17,5]. 

Шу билан биргаликда, империя хонликларда  ўз  мустамлака  тартиботини  ўрнатиши 
оқибатида қадимдан  ягона геосиёсий  ҳудуд  санаб  келинган  минтақалар  бир-биридан  узиб  
ташланди. Империя  бошқарув  тизимига  кўника  олмаган  ёки  ўз бойлигидан  ажралиб  
қолишни  истамаган  Бухороликлар  Афғонистон  ҳудудига  қочиб  кета  бошлади. Манбаларда  
ёзилишича,  ҳаттоки  ХХ аср  бошларида  ҳам  якка  ёки  оммавий  равишда  бухороликлар  
Афғонистонга  қочиб  ўтишган.  Афғон  амири  ҳам  уларни  қўллаб-қувватлаб 5  йилга  
солиқдан  озод  қилган[18,177]. Ҳақиқатдан  ҳам,  Россия  империяси  Бухоро  амирлигининг  
Афғонистон  билан  алоқаларини  чеклаб, чегара  ҳудудларга чегара  постларини  
ўрнатади[19,184]. Бухоро  ҳукмдорларидан Амир  Музаффар,  Амир  Саидабдулаҳадхон, Амир  
Олимхонлар даврида  Россия  империясига  ён  босиш  ҳолатлари  кузатилсада [20,13],  лекин  
уларнинг  даврида  Россия  империяси  билан  зиддиятлар  ҳам  кучайиб  борганки, бу  
ҳолатнинг  изоҳи  биздан  янги  тадқиқотларни  талаб  қилади. 

4.Хулосалар: 
Юқоридаги  фикрлардан  ҳам  кўриниб турибдики, империя  манфаатларини  Бухоро  

амирлигида   ифодаловчи асосий орган  Россия  императори  сиёсий  агентлиги амирликдаги 
бошқарув  жараёнида  асосий ҳокимият  вазифасини  бажариб, мавжуд  барча  бошқарув  
органларининг ишларини  назорат  қилиб  турган. Шунга қарамасдан, Бухоро амирлиги ва 
Афғонистон муносабатларига оид манбалар таҳлили шуни билдирадики, ўзаро ҳудудий 
зиддиятлар мавжуд бўлган. Шу билан бирга, икки давлат ўртасидаги савдо муносабатлари 
аввал шаклланган асосида давом этиб борган. 

